An Liotuirge 1970

NOTAICHEAN

1. Faodar na facail eadar na h-ealachainnean fhagail a mach.

2. Anaite foirm ghoirid an Aideachaidh agus an Fhuasglaidh faodar an fhoirm fhada air taobh-duilleig 16
anns an fhath-sgriobhadh a chleachdadh, agus faodaidh na Briathran Comhfhurtachail a leantainn. Faodar
na facail a leanas a radh roimh gach foirm an Aideachaidh: "Aidicheamaid gu h-iriosal ar peacannan do
Dhia uile-chumhachdach.”

3. Anaite an Kyrie faodar gearr-chunntas an Lagha a chleachdadh, mar a tha e air a sgriobhadh air
taobh-duilleig 17 anns an fhath-sgriobhadh, air neo na deich aitheantan anns an fhoirm ghoirid no fhada.

4. Nuair a tha an Leadan air a radh no air a sheinn mar phairt de'n t-seirbhis gu direach roimh 'n Liotuirge, bu
choir do'n eadar-ghuidhe a bhith air a fagail a mach.

5. An aite na h-Urnuigh airson na h-Eaglais faodar na h-eadar-ghuidhean a thairgse a réir nam foirmean anns
an fhath-sgriobhadh, taobh-duilleig 19.

6. Aig na Coisrigidhean agus air Di-ceudaoin na Luaithre, air Féill Moire nan Coinneal agus air
Di-domhnaich na Pailme, nuair a tha deasghnathan nan laithean sin a' tighinn gu direach roimh 'n Liotuirge
mar phairt de'n t-seirbhis, faodar a h-uile ni a tha ri radh roimh Chomhurnuigh an Latha fhagail a mach.

7. Aig an Tairgse, an aite "Beannaichte gu robh thu", faodar crabhadh na Tairgse air taobh-duilleig 20 anns
an fhath-sgriobhadh a chleachdadh.

8. Faodar a' Ghloria a chleachdadh aig deireadh na seirbhis.
LIOTUIRGE AN FHACAIL
(S. - Sagart. P. - Pobull)
Faodar salm no laoidh a sheinn no a radh.

S. Ann an ainm an Athar, agus a' Mhic agus an Spioraid Naoimh.
P. Amen.
[S. Théid mi stigh gu altair Dhé.
P. Eadhon gu Dia m'aocibhneis agus m'aighir.
S. Tha ar cobhair ann an ainm an Tighearna.
P. A rinn néamh agus talamh.]
Na h-uile Tha sinn ag aideachadh do Dhia uile-chuinhachadach, an t-Athair, am Mac agus an Spiorad Naomh, gun
do pheacaich sinn le'r smuaintean, le'r briathran agus le'r gniomhannan; le'r mér choire fhéin. Air an adhbhar sin tha

sinn a' guidhe air Dia trocair a dhéanamh oirnn.

A Dhia uile-chumhachdaich, déan trocair oirnn, maith dhuinn ar n-uile pheacannan agus saor sinn bho'n olc,
daingnich agus neartaich sinn anns gach uile maitheas agus thoir chun na beatha maireannaich sinn. Amen.

S. Gun dednaich an Tighearna uile-chumhachdach agus trocaireach dhuibh maitheanas agus fuasgladh bho ur
peacannan gu léir, uine airson fior-aithreachais, atharrachadh na beatha, agus gras agus comhfhurtachd an Spioraid
Naoimh. Amen.

[Nach till thu a rithist agus nach beothaich thu sinn, a Thighearna.



P. Los gun dean do shluagh subhachas annad?

S. A Thighearna, déan trocair oirnn.

P. Agus deonaich dhuinn do shlainte.

S. A Thighearna, éisd ri ar n-urnuigh.

P. Agus 'gad ionnsaidh thigeadh ar n-achanaich.]

S. Déanamaid urnuigh:

A Dhia uile-chumhachdaich, dh'am bheil gach cridhe fosgailte, gach miann aithnichte, agus roimh nach eil
run-diomhair sam bith falaichte; glan smuaint-ean ar cridheachan le bedthachadh do Spioraid Naoimbh, los gun toir
sinn gradh iomlan dhut, agus gun ard-mhol sinn gu h-iomchaidh d'Ainm naombh; troimh Chriosd ar Tighearna.
Amen.

An sin canar no seinnear an dara cuid an Kyrie no a' Ghloria, no an da chuid.

S. A Thighearna, déan trocair oirnn.

P. A Chriosda, déan trocair oirnn.

S. A Thighearna, déan trocair oirnn.

Na h-uile Gloir do Dhia anns na h-ardaibh, agus air talamh sith, deagh-thoil do dhaoine. Tha sinn 'gad mholadh, tha
sinn 'gad bheannachadh, tha sinn 'gad adhradh, tha sinn a' toirt gloir dhut, tha sinn a' toirt buidheachas dhut airson
do mhor ghloire, a Thighearna Dia, a Righ néamhaidh, a Dhia an t-Athair uile-chumhachdach; [agus dhut-sa a Dhia,
an t-aonghin Mhic, losa Criosd; agus dhut-sa a Dhia, an Spiorad Naomh.]

A Thighearna, an t-aonghin Mhic, losa Criosd; a Thighearna Dia, Uan Dhé, Mac an Athar, thusa a tha toirt air falbh
peacannan an t-saoghail, dean trocair oirnn. Thusa a tha toirt air falbh peacannan an t-saoghail, gabh ri ar n-urnuigh.

Thusa a tha 'nad shuidhe air deas laimh Dhg, an t-Athair, déan trocair oirnn.

Oir is tusa a mhain a tha naomh, is tusa a mhain as Tighearna; is tusa a mhain as airde, a Chriosda, maille ris an
Spiorad Naombh, ann an gloir Dhé an t-Athair.

Amen.
S. Gu robh an Tighearna maille ribh.
P. Agus ri do spiorad-sa.
S. Déanamaid urnuigh.
A' Chomhurnuigh
[LEASAN AN T-SEANN TIOMNAIDH

Tha leasan an t-Seann Tiomnaidh sgriobhte ann an Leabhar ..., anns a' ... chaibideil, a' toiseachadh aig a
Faodar salm, laoidh no cainnteag a sheinn no a radh.]

.. rann.

AN LITIR

Tha an Litir sgriobhte ann an Leabhar ..., anns &' ... chaibideil, a' tdiseachadh aig a' ... rann.
Faodar salm, laoidh no cainnteag a sheinn no a radh.

AN SOISGEUL



Tha an Soisgeul Naomh sgriobhte anns an t-Soisgeul a réir ..., anns a' ... caibideil, a' tdiseachadh aig a' ... rann.
P.Gloir dhut-sa, a Thighearna.
An déidh an t-Soisgeil:
P. Buidheachas dhut-sa, a Thighearna, airson do Shoisgeil ghlérmhoir seo.
AN SEARMON
Leanaidh A' CHREUD Di-domhnaich agus air laithean nam Féilltean méra.

Na h-uile Tha mi creidsinn ann an aon Dia, an t-Athair uile-chumhachdach, Cruthadair neéimh agus talmhainn,
Cruthadair gach ni fhollaisich agus neo-fhollaisich.

Tha mi creidsinn ann an aon Tighearna losa Criosd, Aonghin Mhic Dhé, a rugadh bho'n Athair roimh gach linn. Dia
bho Dhia, Solus bho Sholus, for Dhia bho fhior Dhia; ginte chan ann deanta, de'n aon shusbaint ris an Athair; leis an
do rinneadh a h-uile ni. Thanig e nuas as na flaitheas air ar son-ne clann daoine, agus gus ar sabhaladh. Ghabh e
colann daonda de'n Oigh Moire leis an Spiorad Naomh, agus rinneadh e 'na dhuine. Air ar son-ne cuideachd, fo
Phontius Pilat cheusadh e, dh'fhuiling e bas agus thiodhlaiceadh e. Dh'éirich e an treas latha bho na mairbh mar a
dh'innseadh anns na sgriobhtuirean roimh laimh, agus chaidh e suas do neamh. Tha e 'na shuidhe air deas laimh an
Athar. Agus thig e a rithist le gloir a thoirt breith air bheotha agus air mhairbh. Air a rioghachd cha bhi crioch.

Tha mi creidsinn anns an Spiorad Naomh, an Tighearna, Tabhartair na beatha, a tha a' tighinn bho'n Athair agus
bho'n Mhac; a thathas ag adhradh is a' glorachadh maille ris an Athair agus ris a' Mhac; a labhair troimh na
Faidhean. Tha mi creidsinn ann an aon Eaglais Naoimh Chaitligich agus Abstolaich. Tha mi ag aideachadh aon
bhaisteadh gu maitheanas pheacannan. Agus tha mo dhuil ri aiseirigh nam marbh agus ri beatha an t-saoghail a tha
ri tighinn. Amen.

AN EADAR-GHUIDHE
S. Deanamaid urnuigh airson staid Eaglais Chriosda gu Iéir.
A Dhia uile-chumhachdaich agus shior-raidh, a tha air ar teagasg le d'Abstol naomh eadar-ghuidhe a dhéanamh agus
taing a thoirt airson nan daoine gu léir; tha sinn a' guidhe gu h-iriosal ort thu gu ro throcaireach a ghabhail ri ar
n-achan-aichean seo a tha sinn a' tairgse do do Mhérachd Dhiadhaidh; a' guidhe ort thu an Eaglais dhomhanda a
bhedthachadh an comhnaidh le spiorad na firinne, na n-aonachd agus na réite; agus deonaich dhaibh-san uile a tha 'g
aideachadh d'Ainm naoimh comhchordadh ann am flrinn d'fhacail naoimh, agus am beatha a chaitheamh ann an
aonachd agus ann an gradh diadhaidh.
P. Tha sinn a' guidhe ort thu éisdeachd ruinn, a dheagh Thighearna.
S. Tha sinn a' guidhe ort cuideachd thu na Righrean, na Prionnsachan agus na Riaghladairean gu léir a shabhaladh
agus a dhion, agus gu h-araid do bhan-seirbhiseach Ealasaid ar Banrigh, agus na h-uile aig a bheil ughdarras
foidhpe, los gum bi sinn air ar riaghiadh gu diadhaidh samhach.
P.Tha sinn a' guidhe ort thu éisdeachd ruinn, a dheagh Thighearna.
S. Thoir gras, 'Athair néamhaidh, do na h-Easbaigean, do na Sagartan agus do na Diacoin gu léir agus gu h-araid do
do sheirbhiseach N . . . ar n-Easbaig-ne, los gun nochd iad a mach d'fhacal fior agus bed, araon le'm beatha agus le'n
teagasg, agus gum fritheil iad gu ceart agus gu h-iomchaidh do Shacramaidean naomha.
P. Tha sinn a' guidhe ort thu éisdeachd ruinn, a dheagh Thighearna.
S. Agus thoir do ghras néamhaidh do do shluagh air fad, agus gu h-araid do'n Choimhthional seo a tha 'n lathair, los
gun cluinn iad agus gun gabh iad ri d'fhacal naomh, gu fireannach a' déanamh seirbhis dhut ann an naomhachd agus
ann an ionracas fad laithean am beatha.

P. Tha sinn a' guidhe ort thu éisdeachd ruinn, a dheagh Thighearna.

S. Tha sinn gu h-iriosal a' guidhe ort, a Thighearna, thu bho do mhaitheas, comhfhurtachd agus cobhair a thoirt



dhaibh-san uile a tha fo thrioblaid, fo bhron, fo uireasbhaidh, fo thinneas no fo amhghar sam bith eile anns a'
bheatha dhiombuan seo.

P. Tha sinn a' guidhe ort thu éisdeachd ruinn, a dheagh Thighearna.

S. Tha sinn a' toirt suas do do churam trocaireach, a Thighearna, do sheirbhisich uile a dh'imich bho'n bheatha seo
'nad chreideamh agus ann am fathamas dhut, a' guidhe ort thu soillse agus sith mairean-nach a bhuileachadh orra.

P. Tha sinn a' guidhe ort thu éisdeachd ruinn, a dheagh Thighearna.
S. Agus tha sinn a' toirt suas dhut moladh ro ard agus taing durachdach airson a' ghrais mhiorbhailich agus airson an
fhearta a dh'fhoillsicheadh 'nad Naoimh uile, [agus gu h-araid anns an Oigh bheannaichte Moire, Mathair do Mhic
losa Criosd ar Tighearna agus ar Dia, agus anns na Priomh-athraichean naomha, anns na Faidhean, anns na
h-Abstoil agus anns na Martairean,] a' guidhe ort thu gras a thoirt dhuinne, los gun lean sinn eisimpleir am
bunaiteachd-san 'nad chreideamh, agus 'nan tmhlachd-san do d'aitheantan naomha.
Deonaich seo, 'Athair, air sgath losa Criosd, ar n-aon Eadar-mheadhonair agus Fear-tagraidh.
Amen.
LIOTUIRGE NA SACRAMAID
AN TABHARTAS
S. Tairgeamaid ar tabhartas do'n Tighearna le urram agus le fathamas diadhaidh.
FACAL AN TABHARTAIS
An seo canaidh an Sagart facal an Tabhartais, mar a tha e ughdaraichte.
Tha an t-Aran agus am Fion air an cur air an altair agus faodar tabhartasan an t-sluaigh a thoirt suas
Faodar laoidh a sheinn.
Beannaichte gu robh thu a Thighearna Dia, fad shaoghal nan soaghal. Is leat-sa, a Thighearna, a' mhérachd agus a'
ghloir agus a' bhuaidh agus a' mhéralachd; oir is ann leat-sa a h-uile ni a tha air neamh agus air talamh; is leat-sa an
Rioghachd, a Thighearna, agus tha thu air d'ardachadh os cionn nan uile; tha a h-uile ni &' tighinn bhuat, agus is ann
a tha sinn a' toirt dhut de do chuid fhéin. Amen.
AN COISRIGEADH
S. Gu robh an Tighearna maille ribh.
P. Agus ri do spiorad-sa.
S. Togaibh ur cridheachan.
P. Tha iad togte ris an Tighearna.
S. Thoireamaid buidheachas do'n Tighearna ar Dia.

P. Tha sin iomchaidh agus ceart.

S. Gu fireannach tha e iomchaidh agus ceart agus mar dhleasdanas oirnn, gun toireamaid anns gach am, agus anns
gach aite taing dhut-sa, a Thighearna, 'Athair naoimh, a Dhia uile-chumhachdaich agus shiorraidh.

(roimh-radh iomchaidh)
Air an adhbhar sin, comhla ris na li-Ainglean agus ris na h-Ard-ainglean agus comhla ri cuideachd fhlathanais gu

Iéir, tha sinn a' chitthachadh agus ag urram-achadh d'Ainm ghlormhoir. Agus tha sinn 'gad mholadh gu brath, ag
radh:



Na h-uile Is Naomh, Naomh, Naomh, Tighearna Dia nam Feachd, tha néamh agus talamh lan de do ghloir. Gloir
dhut-sa, a Thighearna ro ard. Is beannaichte esan a tha tighinn ann an ainm an Tighearna. Hosanna anns na
h-ardaibh.

S. Gach uile gloir agus taingealachd gu robh dhut-sa, a Thighearna uile-chumhachdaich, ar n-Athair neamhaidh, oir
airson ar saorsa-ne thug thu suas gu ro throcaireach d'aonghin Mhic losa Criosd gus bas fhulang air a'
chrann-cheusaidh; agus le tabhartas dheth fhéin a thairgse, rinn esan iobairt, tabhartas agus éirig a bha iomlan, foirfe
agus éifeachdach airson peacannan an t-saoghail gu Iéir. Agus shuidhich e cuimhneachan maireannach air a
bhas-san agus air iobairt-san luachmhoir, a dh'ordaich e dhuinn a leantainn gus an till e a rithist.

Oir anns an oidhche anns an deach a bhrathadh, ghabh e aran; agus an déidh dha buidheachas a thoirt, bhris e ¢,
agus thug e dh'a dheisciobail e, ag radh; Gabhaibh agus ithibh, oir is e seo mo chorp-sa, a théid a liubhairt air ur son.

Déanaibh seo mar chuimhneachan orm-sa. Air an doigh cheudna, an déidh na suipearach ghlac e a' chailis, agus an
déidh dha buidheachas a thoirt, thug e dhaibh i, ag radh: olaibh uile dheth seo, oir is e seo m'fhuil-sa an tiomnaidh
nuaidh, a dhoirtear air ur son-ne agus airson méran gu maitheanas pheacannan. Cho tric is a ni sibh seo, déanaibh e
mar chuimhneachan orm-sa.

Air an adhbhar sin, a Thighearna agus 'Athair néamhaidh, a réir drdugh do Mhic ro ionmhainn, ar Slanaighear losa
Criosd, tha sinne - do sheirbhisich umhal - le do thiodhlacan naomha a tha sinn a' tairgse dhut a nis, a' chiuthachadh
agus a' deéanamh an seo, an lathair do Mhorachd Diadhaidh, a' chuimhneachain a dh'ordaich do Mhac dhuinn. Agus
tha sinn a' cuimhneachadh air a phais bheannaichte agus air a bhas ionmhainn, air ‘aiseirigh cumhachdach agus air a
dheasgabhail ghlormhoir do néamh. Agus gu durachdach tha sinn a' toirt taing dhut airson nan sochairean gun
aireamh a chaidh a chosnadh dhuinn leotha-san, agus tha ar duil ri a theachd-san a rithist le cumhachd agus le mér
ghloir.

Agus tha sinn, do sheirbhisich neo-airidh, a' guidhe ort, 'Athair ro throcairich, thu éisdeachd ruinn, agus do Spiorad
Naomh a bhuileachadh oirnne agus air do thiodhlacan-sa agus air do chreutairean de dh'aran agus de dh'fhion, los le
bhith beannaichte agus naomhaichte troimh a chumhachd-san a tha toirt beatha, gun tig iad gu bith 'nan corp agus
'nam fuil de do Mhac ro ionmhainn, a chum agus gun naomhaichear na h-uile a gheibh na nithean seo araon anns a'
cholann agus anns an anam, agus gun gléidhear iad chun na beatha siorraidh.

Agus tha sinn gu durachdach ag iarraidh bho do mhaitheas athaireil, gun gabh thu gu trocaireach ri ar n-iobairt-ne
de mholadh agus de thaingealachd. [Agus tha sinn gu h-iriosal a' guidhe ort, gun dednaich thu, troimh oirdheirceas
agus bas do Mhic losa Criosd, agus troimh chreideamh 'na fhuil-san, gum faigh sinne agus d'Eaglais gu léir
maitheanas ar peacannan agus gach uile sochair eile de phais-san.]

Agus tha sinn gu h-iriosal 'gar tairgse fhéin an seo agus a' toirt dhut-sa, a Thighearna, ar n-anmannan agus ar
colain-nean, gu bhith 'nan iobairt reusanta, naoimh agus bheo dhut. Agus tha sinn a' guidhe ort [gum bi sinn uile a
tha gabhail comhphairt anns a' Chomanachadh Naombh seo airidh air Corp agus Fuil ro ionmhainn do Mhic losa
Criosd fhaighinn, agus gum bi sinn air ar lionadh le do ghras agus le do bheannachd neamhaidh. Tha sinn a' guidhe
ort gun déanar sinn 'nar n-aon chorp ris-san, los gun gabh e comhnaidh annainn, agus sinne ann-san.

Agus ged nach bitheamaid airidh, troimh ar peacannan lionmhor, air iobairt sam bith a thairgse dhut; gidheadh tha
sinn a' guidhe ort] gun gabh thu ri ar dleasdan-asan agus ri ar seirbhis, agus tha sinn a' guidhe ort, gun ar toilltinn a
thomhas, gum maith thu ar ciontan, troimh losa Criosd ar Tighearna; oir is ann troimh-san agus leis-san, ann an
aonachd an Spioraid Naoimh, a tha gach uile onoir agus gloir dhut-sa, 'Athair Uile-chumhachdaich, fad shaoghal
nan saoghal.

Na h-uile Amen.

S. Mar a dh'ordaich agus mar a theagaisg ar Slanaighear losa Criosd dhuinn, tha an danadas againn a radh:

Na h-uile Ar n-Athair, a tha air néamh, gum bu naomh a bhios d'Ainm; gun tigeadh do rioghachd, gun déanar do
thoil air talamh mar a thathas a' déanamh air néamh. Thoir dhuinn an diugh ar n-aran laitheil; agus maith dhuinn ar
fiachan, mar a mhaitheas sinne do luchd-ar-fiach; agus na leig ann am buaireadh sinn, ach saor sinn bho'n olc. Qir is

leat-sa an rioghachd, an cumhachd agus a' ghloir, gu siorraidh. Amen.

BRISEADH AN ARAIN



An seo brisidh an Sagart an t-Aran.
S. Sith an Tighearna gu robh daonnan maille ribh.
P. Agus ri do spiorad-sa.
S. A Mhuinntir ionmhainn, gradhaicheamaid a chéile, oir is ann bho Dhia a tha gradh.
Na li-uile Chan eil an danadas againn a thighinn a dh'ionnsaidh d'Altarach nacimhe, a Thighearna throcairich, agus
sinn a' cur earbsa 'nar fireantachd fhéin, ach 'nad throcairean lionmhor mora. Chan airidh sinn air na criomagan fo
do Bhord a chruinneachadh suas; ach is tusa an Tighearna ceudna a tha 'na bhrigh daonnan trocaireach. Air an
adhbhar sin dednaich dhuinn, a Thighearna ghrasmhoir, gun ith sinn fedil do Mhic ionmhainn losa Criosd, agus gun
ol sinn 'fhuil, los gun glanar ar colainnean peacach le a chorp ro naomh, agus los gun nighear ar n-anmannan le
‘fhuil ro luachmhor, agus los gun gabh sinn comhnaidh ann-san gu brath, agus esan annainn. Amen.
'Uain Dhé, a tha toirt air falbh peacannan an t-saoghail, déan trocair oirnn.
'Uain Dhé, a tha toirt air falbh peacannan an t-saoghail, déan trocair oirnn.
'Uain Dhé, a tha toirt air falbh peacannan an t-saoghail, thoir sith dhuinn.

AN COMANACHADH

Nuair a bheir an Sagart an t-Aran do neach sam bith, their e:

Gun gléidh corp ar Tighearna losa Criosd, a chaidh a liubhairt air do shon-sa, d'anam agus do chorp chun na beatha
siorraidh.

Freagairt Amen.
Nuair a bheir an Sagart a' Chailis do neach sam bith, their e:

Gun gléidh fuil ar Tighearna losa Criosd, a chaidh a dhortadh air do shon-sa, d'anam agus do chorp chun na beatha
siorraidh.

Freagairt Amen.
BUIDHEACHAS AN DEIDH A' CHOMANACHAIDH

S. O thoiribh taing do'n Tighearna, oir tha e grasmhor.
P. Agus mairidh a throcair gu brath.
S.Déanamaid urnuigh.

A'BREITH-BUIDHEACHAIS
Air neo faodar an tirnuigh a leanas no urnuigh eile a radh.
S. A Thighearna, ar Dia, a Shlanaighir an t-saoghail, tha sinn air na ruintean-diomhair seo a chlitithachadh tromhad;
gabh ri ar buidheachas iriosal; agus bho do throcair mhaéir, geall gun naomhaich thu gu brath 'nar corp agus 'nar
n-anam sinn; Thusa a tha bed agus a tha riaghladh comhla ris an Athair agus ris an Spiorad Naombh, aon Dia, fad
shaoghal nan saoghal.
Amen.
S. Gun gléidh sith Dhé a tha os cionn gach uile tuigse, ur cridheachan agus ur n-inntinnean ann an eolas agus ann an
gradh Dhé, agus a Mhic losa Criosd, ar Tighearna; Agus gu robh beannachd Dhé uile-chumhachdaich, an t-Athair
agus am Mac agus an Spiorad Naomh maille ribh a nis agus gu siorraidh.

P. Amen.

[S. Bithibh a' falbh ann an sith.



P. Taing do Dhia.]

FATH-SGRIOBHADG

FOIRMEAN EILE
AN T-AIDEACHADH AGUS AM FUASGLADH

S. A Dhia uile-chumhachdaich, Athair ar Tighearna losa Criosd, Cruthadair gach uile ni, Britheamh dhaoine air fad;
tha sinn ag aideachadh agus a' caoidh ar peacannan lionmhor agus ar n-aingidheachd, a tha sinn air a dhéanamh bho
am gu am gu ro chraidhteach an aghaidh do Mhorachd Diadhaidh le'r smuaintean, le'r briathran agus le'r
gniomhannan; agus gu brosnachadh gu ceart corraich agus fearg 'nar n-aghaidh. Tha sinn gu firinneach a' gabhail
aithreachas, agus gu durachdach tha sinn duilich airson ar ciontan seo. Tha sinn a' cuimhneachadh orra le
craidht-eachd. Chan urrainn dhuinn an t-uallach a ghiulan. Déan trocair oirnn, Déan trocair oirnn, ‘Athair ro
throcairich; air sgath do Mhic, ar Tighearna losa Criosd. Maith dhuinn a h-uile ni a tha seachad; Agus dednaich gun
déan sinn seirbhis agus toileachadh dhut bho seo a mach ann an Urachd na beatha, gu onoir agus gloir d'Ainm;
troimh losa Criosd ar Tighearna.
Amen
Gun dean Dia uile-chumhachdach tracair oirbh, ar n-Athair néamhaidh a gheall bho a mhér throcair maitheanas
pheacannan do na h-uile a thionndaidheadh d'a ionnsaidh le aithreachas 'nan cridhe agus le fior chreideamh; gum
maith e dhuibh ur peacannan uile agus gun saor e bhuapa sibh; gun daingnich agus gun neartaich e anns a h-uile
maitheas sibh, agus gun toir e chun na beatha siorraidh sibh; troimh losa Criosd ar Tighearna. Amen.
Thuirt ar Tighearna losa Criosd: éisd o Israeil, an Tighearna ar Diga, is aon Dia e. Agus gradhaichidh tu an
Tighearna do Dhia le d'uile chridhe, le d'uile anam, le d'uile inntinn agus le d'uile neart. Is i seo a' cheud athne. Agus
is cosmhail an dara rithe: Gradhaichidh tu do choimhearsnach mar thu fhéin. Chan eil aithne eile ann a tha nas
motha na na h-aitheantan seo.
Tha an Lagh uile agus na Faidhean an crochadh air an da atithne seo.
P. A Thighearna, déan trocair oirnn, agus sgriobh do laghan seo 'nar cridheachan, tha sinn a' guidhe ort.

AN EADAR-GHUIDHE

An dara Leadan goirid

Guidheamaid air an Trianaid uile-naoimh agus uile-bheannaichte gum builich i trocair agus gras oirnn agus air na
daoine uile.

[A Dhia, an t-Athair, dean trocair oirnn.

A Dhia, am Mac, déan trocair oirnn.

A Dhia, an Spiorad Naombh, déan trocair oirnn.]

Sin a mach do lamh oirnn, a Thighearna, agus sabhail sinn, tog sinn agus dion sinn.

A Thighearna, déan trocair.

Guidheamaid airson na sithe a tha tighinn a nuas, agus airson slainte ar n-anmannan.
Guidheamaid airson sith an t-saoghail gu léir, agus airson sonas agus aonachd Eaglais Dhé.

Guidheamaid airson iompachadh an fhead-hainn sin a tha anns a' mhi-chreideamh agus anns a' mhearachd.

Guidheamaid airson ar duthcha, airson an aite (no: airson a' bhaile) seo, airson na Sgireachd seo, agus airson nan
uile a tha gabhail comhnaidh ann.

Guidheamaid airson an t-sluaigh Chriosdaidh gu léir air feadh an t-saoghail.



Guidheamaid airson nam Prionnsachan agus nan Riaghiadairean Criosdaidh uile, agus gu h-araid airson ar
Bantighearna rioghail, a' Bhanrigh Ealasaid.

Guidheamaid airson nan uile aig a bheil ughdarras anns an duthaich seo agus gu h-araid anns an t-siorrachd (no:
anns a' bhaile, no: anns an aite) seo.

Guidheamaid airson Easbaigean agus cléir Eaglais Chriosda, agus gu h-araid airson N ... ar n-Easbaig-ne.
Guidheamaid airson luchd-turais agus airson luchd-cuairt gu léir.

Guidheamaid airson seasmhachd anns a' chreideamh agus airson ar braithrean thar chuan.

Guidheamaid airson nan uile a tha tinn no a' fulang 'nan inntinn, 'nan corp no 'nan staid.

Guidheamaid airson bais naocimh shona, airson fois ann am Parras, agus airson sealladh foirfe gloir Dhé.

Guidheamaid gum faod sinne na naoimh agus na martairean beannaichte a leantainn ann a bhith a' gitulan ar crois
roimh 'n t-saoghal.

Guidheamaid airson nam marbh creidmheach.

Faodar a Leadan a dhunadh le trnuigh. No faodar AN EADAR-GHUIDHE a dhéanamh anns an fhoirm seo a leanas
no ann am foirm chosmhail:

Guidheamaid airson Eaglais Dhé gu Iéir, ann an losa Criosd, agus airson nan uile dhaoine a réir an éiginn.

A Dhia uile-chumhachdaich, a tha air geall-tainn éisdeachd ris na h-Urnuighean aca-san a tha ag iarraidh ann an
creideamh:

An seo faodar urnuigh a dhéanamh airson na h-Eaglais air feadh an t-saoghail, agus gu h-araid airson na Sgireachd
agus airson a h-Easbaig; airson dith shonraichte sam bith na h-Eaglais; agus faodaidh greiseag tosd a bhith ann; an
déidh seo faodar a radh:

Eisd, a Thighearna, 'nad throcair ri ar n-urnuigh. Dednaich gun aonaichear sinn a tha 'g aide-achadh d'Ainm
'nad fhirinn; gum bi sinn bed comhla ri chéile 'nad ghradh, agus gun nochd sinn a mach do ghloir anns an t-saoghal.

An seo faodar urnuigh a dhéanamh airson dituthchannan an t-saoghail, agus gu h-araid airson na rioghachd seo agus
airson Ealasaid, a' Bhan-Righ; airson nan uile dhaoine 'nan dreuchdan fa leth; agus a rithist faodaidh greiseag tosd a
bith ann; an déidh seo faodar a radh:

Eisd, a Thighearna, 'nad throcair ri ar n-urnuigh. Treoraich an duthaich seo agus na duthchannan uile ann an
slighean a' cheartais agus na sithe, los gun urramaich sinn daoine uile agus gun sir sinn am math coitcheann.

An seo faodar urnuigh a dhéanamh air an son-san a tha tinn, bochd agus fo thrioblaid; airson na h-éiginn
phearsannan sonraichte; agus a rithist faodaidh greiseag tosd a bhith ann; agus an déidh seo faodar a radh:

Eisd, a Thighearna, 'nad throcair ri ar n-urnuigh. Sabhail agus cobhair iadsan a tha fulang, los gun cum iad
riut-sa troimh mhath agus troimh olc; agus gun cuir iad earbsa 'nad ghradh cinnteach.

An seo faodar cuimhneachadh a dhéanamh air na mairbh, faodar luaidh a dhéanamh orra le'n ainm-san; agus a
rithist faodaidh greiseag tosd a bhith ann; an déidh seo faodar a radh:

Eisd, a Thighearna, 'nad throcair ri ar n-urnuigh. Eisd ruinn mar a chuimhnicheas sinn orra-san a chaochail
anns a' chreideamh, agus deonaich dhuinn roinn 'nad rioghachd shiorraidh maille riutha-san.

Aig crioch nan urnuighean, canar:

Deodnaich ar n-Urnuighean seo, 'Athair throcair-ich, air sgath do Mhic, ar Slanaighear losa Criosd. Amen.



AIG AN TAIRGSE
Aig Tairgse an Arain agus an Fhiona faodar na h-urnuighean a leanas a radh:

S. Is beannaichte a tha thu, a Thighearna, Dia na cruitheachd gu léir; troimh do mhaitheas tha an t-aran seo againn ri
thairgse, a thug an talamh suas agus a rinneadh le lamhan daonda; Bidh e air ar son-ne 'na aran na beatha.

P. Beannaichte gu robh Dia gu brath.

S. Is beannaichte a tha thu, a Thighearna, Dia na cruitheachd gu léir; troimh do mhaitheas tha am fion seo againn ri
thairgse, toradh na croinn-fhiona agus obair nan lamhan daonda; Bidh e 'na dheoch spioradail dhuinn.

P. Beannaichte gu robh Dia gu brath.

